


* * *

Адплывае белы цеплаход

За абруч блакітны небакраю,

На прасторы хваляў і прыгод.

Я гляджу услед...

І забываю.



Бо на той на палубе няма

Ні сяброў,

Ні нечых мілых ножак.

Хай там будзе сонца ці туман,

Цеплаход мяне больш не трывожыць.



Так і цуды нейкіх авеню

І сады ружовыя Сарэнта

Ў памяці падчас пераганю,

Быццам бы старую кіналенту.

А было:

Старэнькі грузавік,

Абшарпаны і заліты граззю,

На якім мой сябра-франтавік

Ад’язджаў,—

Навек мяне уразіў.

